Meeqganut, Inuusuttunut, llinniartitaanermut, Kulturegarnermut, Timersornermut
llageeqarnermullu Naalakkersuisoq

Naalakkersuisoq for Bgrn, Unge, Uddannelse, Kultur, Idraet og Kirke

Najaaraq Mgller
Inatsisartunut ilaasortaq, Siumut

Atuarfitsialak pillugu 8§ 37 naapertorlugu apegqummut nr.010/2024-mut akissut

Asasara Najaaraq Mgller,

Inatsisartut suleriaasiat naapertorlugu apeqqutinnut qujanag. Apeqqutiginegartut
tullinnguuttuni akissuteqarfigissavakka.

Apeqgqut 1: Atuarfitsialak Naalakkersuisunit nalilersorneqassamaarpa?
a. Taamaappat, tamanna gaqugu pissava?

Akissut la: "Atuarfitsialak" tassaavoq atuarfinnik annertuumik aaqqissuusseqqginnermik
suliag, nunatsinni 2002-mi atuutilersinnegartog. Aaqgissuusseqginnermi siunertaavoq
nunatsinni meeqganut inuusuttunullu ilinniartitaanikkut periarfissanik
pitsanngorsaanissag, uku gitiutillugit:

e Atuartoq qitiutillugu atuartitsineq Atuartitsineq atuartup pisariagartitaanut
soqutigisaanullu naleqqussarnegassaagq.

e Piginnaasanik ineriartortitsineq: Karakterigissaarnissaq gitiutinnagu atuartut
piginnaasaasa ineriartortinnissaat gitiutillugit.

e Suliniutit ajornartorsiutillu piviusut aallaavigalugit ilinniarneq: Atuartut
inuunerminnut inuiaqatigiinnullu attuumassutilinnik suliassanik suliagarnikkut
ajornartorsiutinillu aaqgqiinikkut ilinniassapput.

¢ Atuarfiup angerlarsimaffiullu akornanni sueqatigiinneq: Atuartup ilinniarnera
ineriartorneralu tapersersorumallugu atuarfik angerlarsimaffillu
sulegatigiissapput.

¢ Nunatsinni kulturi ogaatsillu: Atuartitsinermi kalaallit kulturiat ogaatsillu fagini
tamani ilaatinneqassapput.

Aaqgissuusseqqinneq marloriarluni nalilersorneqareerpog. Siullermik suliffiup iluani
nalilersuisogarsimavoq ("Qiteqqunnerani nalilersuinermik" aamma taaneqartoq), taanna
Inerisaavimmit ulluni 10.13. november 2010-mi suliarinegarsimavoq.

Qiteqqunnerani nalilersuinermik ilaatigut uku siunertaasimapput:

e atuartut atuartitsinermit pissarsiaannik nalilersuinissaq,

o ilikkagassatut anguniakkanik atuarfinnilu nalilersueriaatsinik atorneqartunik
nalilersuinissaq,

e atuarfiup aaqgissugaaneranik, atuarfiup siulersuisuisa atuuffiinik atuarfimmillu
nakkutillinermik nalilersuinissaq.

Tamatuma kingorna aaqgissuusseqginneq avataanit nalilersorneqarpoq, taanna
Danmarks Evalueringsinstitutimit (EVA) suliarinegarsimavoq. EVA-p nalunaarusiani
2015-imi martsimi tunniuppaa. EVA-p nalilersuineranik siunertaasimavoq atuarfiup
aaqgissuuteqqginnegarnerani ganoq annertutigisumik atuutilersitsisogarsimanersoq
pillugu misissuinissag. Nalunaarut immikkoortunik pingaarnernik ukuninnga imagarpoq;:
atuartitsineq, anguniagaq nalilersuinerlu, atuartut, ilinniartitsisut, angajoqgaat, atuarfinni
pisortat, atuarfinnik ingerlatsineq, sammisat allat aamma atuarfiit atuartunik tigusisartut.

"Attassiinnarnissamut Ineriartortitsinissamullu pilersaarut 2"-mi takunegarsinnaasutut
Naalakkersuisut meeqqgat atuarfianni atuartitsinerup avataanit misissorluarneqarnissaa
kissaatigaat. Nalilersuinermi atuartitsinerup pilersaarusiortarnera
naammassineqgartarneralu, atuartut matumannga pissarsiarisartagaat kiisalu atuartut
ilinniartitsisullu akornanni atugarissaarneq pillugu paasissutissanik
misissueqgissaarnissaq qgitiutinnegassapput. Tassunga atatillugu nalilersueriaatsit
atornegartartut, periutsit sakkullu aamma inatsit tamatumunnga tunngasoq
ilinniartitaanerup aaqgissuussaaneranut inuiagatigiillu maannakkut pingaartumillu
siunissami piginnaasassatut piumasagaataannut tunngatillugu
nalilersoqginneqassapput. Avataanit nalilersuinissag suli piffissalernegarsimanngilag.

b. Qanoqg akegassangatinnegarpa?
Akissut 1b:

Naalakkersuisut meeqgat atuarfiini atuartitsinerup avataanit nalilersorneqarnissaanik
kissaataannik aningaasartuutissat nalilersussagaanni pilersaarusiorluaggaartariagarpoq
misissueqgissaartogarlunilu. Aningaasartuutissanut pissutsit arlallit, tassunga
ilanngullugit nalilersuinerup annertussusissaa, suliamut immikkut ilisimasalinnik
avataaneersunik toggaanissag, misissuinerup sivisussusissaa paasissutissanillu
katersueriaatsit aalajangersimasut atornegartussat apeqqutaassapput.

llisimatitsissutigineqarsinnaavorli EVA-p 2015-imi nalilersuinera pingaarnertut
annertussuseq aallaavigalugu apeqqutinik immersugassanik atuilluni misissuinerusoq
1,816 mio. kr.-nik akegarsimammat. llinniartitaanermut Aqutsisoqarfiup nalilerpaa,
atuartitsinermik nalilersueqgissaarniaraanni annertussuseq aamma pitsaassuseq
aallaavigalugit nalilersueriaatsit misissueriaatsillu atornegartariagartut aammalu 2015-
imi nalilersuinermit pinegartumit akisunerungaatsiarnissaa ilimanartoq.

2. Naalakkersuisut nalilersuinianngippata suna tunngavigalugu Atuarfitsialak
nalilersorneqarnianngila?

Akissut 2: Apeqqut 1-imut akissut takuuk.

Inussiarnersumik inuulluaqqusillunga

Aqqaluaq B. Egede

https://www.eva.dk/grundskole/groenlands-folkeskole
https://naalakkersuisut.gl/-/media/publikationer/finans/2023/10/attassiinnarnissamut-ineriartortitsinissamullu-pilersaarut-2.zip?la=da

